
11-26/MOC-00008. Erabakia, zeinaren bidez Nafarroako Gobernuko Osasun Departamentua premiatzen baita “Diagnostiko konplexuak dauzkaten familiei laguntza eta aholku integrala emateko figura” sor dezan
Osasun Batzordeak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osasun Batzordeak 2026ko otsailaren 6an onetsitako erabakia, zeinaren bidez Nafarroako Gobernuko Osasun Departamentua premiatzen baita “Diagnostiko konplexuak dauzkaten familiei laguntza eta aholku integrala emateko figura” sor dezan. Erabakia eragin zuen mozioa Javier García Jiménez jaunak aurkeztu zuen, eta 2026ko urtarrilaren 23ko 5. Nafarroako Parlamentuko Aldizkari Ofizialean argitaratu zen. Hona testua:

Nafarroako Parlamentuak Nafarroako Gobernuko Osasun Departamentua premiatzen du:

1. "Diagnostiko konplexuak dituzten familiei laguntza eta aholkularitza integrala emateko figura" sor dezan. Erreferentziazko figura teknikoa izanen da, irisgarria eta zentralizatua, kasuen orientazio-, koordinazio- eta jarraipen-funtzioak dituena, sistema anitzeko premiak (osasuna, gizarte-zerbitzuak, hezkuntza, enplegua) dituzten diagnostiko konplexuei aurre egin behar dieten familientzat.

2. Leihatila bakarra sor dezan, familiarentzako harremanetarako gune bakarra eta laguntza-ibilbide argia eskainiz.

3. Kasuak kudeatuko dituen profesional baten figura sortzeko aukera azter dezan. Profesional horrek, Dravet-en sindromea edo beste gaixotasun arraro batzuk dituzten pertsonak eta haien familiak artatzeaz gain, beste osasun departamentu batzuekin koordinatu eta kudeatuko ditu gaixotasun horietatik erator daitezkeen premiak".
Iruñean, 2026ko otsailaren 9an
Lehendakaria: Unai Hualde Iglesias

